
Fjárhagsáætlun 2023 og þriggja ára áætlun 2024-2026. 
 

Fjárhagsáætlun Dalvíkurbyggðar fyrir árið 2023 ásamt þriggja ára áætlun fyrir árin 2024 – 2026 var 

lögð fram og samþykkt samhljóða við síðari umræðu á 352.fundi sveitarstjórnar Dalvíkurbyggðar 

þann 29.nóvember s.l.  

Forsendur fjárhagsáætlunar  
Grunnur við gerð fjárhagsáætlunar fyrir árið 2023 er fjárhagsáætlun 2022 með viðaukum án 

einskiptis aðgerða. Sveitarfélögum er ætlað að nota Þjóðhagsspá Hagstofu Íslands í fjárhagsáætlun 

hvað varðar verðbólgumarkmið. Þjóðhagsspá var uppfærð á milli umræðna þar sem verðbólguspá 

fyrir árið 2023 var hækkuð úr 4,9% í 5,6%. Hvað varðar forsendur launaáætlunar, þá sendi Samband 

íslenskra sveitarfélaga minnisblað í kjölfar birtingar á Þjóðhagsspá. Í minnisblaði Sambandsins er lagt 

til að sveitarfélög styðjist við áætlaða launavísitölu 5,9% sem er áætluð verðbólga með áætlun um 

hækkun á kaupmætti launa.  Aftur á móti er það mat sveitarstjórnar að sú áætlun sé of lág og því var 

ákveðið að miða við 7,7% hækkun í launaáætlun á árinu 2023. Til grundvallar ákvörðuninni er sú 

staðreynd að staðgreiðsluáætlun Sambands íslenskra sveitarfélaga hækkar um 7,7%. Þá er uppi 

óvissa á næsta ári því að stór hluti kjarasamninga eru lausir og þar sem laun og launatengd gjöld eru 

stærsti einstaki útgjaldaliður sveitarfélagsins  skiptir miklu máli að launaáætlun sé eins raunsæ og 

frekast er unnt.  

 



Tafla 1 

 

 

Í töflunni hér að ofan má sjá helstu forsendur fjárhagsáætlunar. Álagningarhlutfall útsvars og 

fasteignaskatts er óbreytt á milli ára. Fasteignamat í Dalvíkurbyggð hækkaði um 8,1% heilt yfir, en 

vegna íbúðarhúsnæðis 6,1%. Almenn hækkun á gjaldskrám er 9% en sorphirðugjald hækkar um 20% á 

milli ára. Ef innheimta vegna sorphirðu ætti að standa undir rekstri málaflokksins, eins og lög gera ráð 

fyrir, þá þyrfti að hækka sorphirðugjaldið um rúmlega 30%. Því er vakin athygli á því að 1.janúar n.k. 

taka lög um hringrásarhagkerfið gildi, innleiðing þeirra mun kalla á breytingar í málaflokknum. Lögin 

skylda heimili og fyrirtæki til flokkunar á heimilisúrgangi og sveitarfélögin til sérstakrar söfnunar á 

fleiri úrgangstegundum en verið hefur. Taka á upp nýtt kerfi við innheimtu gjalda fyrir meðhöndlun 

úrgangs „borgað þegar hent er“. Það hefur verið í gangi vinna allt þetta ár og voru vonir bundnar við 

það að sveitarfélög á landinu myndu vinna saman að útfærslu og reynt yrði að ná saman um 

samræmingu í flokkun, losun, innheimtu, leiðum fyrir eyðingu úrgangs svo ekki sé talað um 

kynningarefni fyrir íbúa og fyrirtæki.  

Útgjöld  
Laun og launatengd gjöld eru stór hluti útgjalda eins og sjá má á mynd 1, enda sveitarfélagið 

þjónustustofnun þar sem mannauður er með lykilhlutverk. 

Árið 2021 voru laun og launatengd gjöld 56,2% af rekstartekjum samstæðunnar. 

Verðbólga 5,6%
Launavísitala 7,7%
Útsvarsprósenta 14,52%
Íbúafjöldi 1950

A flokkur íbuðarhúsnæði 0,50%
B flokkur stofnanir 1,32%
C flokkur atvinnuhúsn. 1,65%

Íbúðahúsalóðir 1,00%
Atvinnulóðir 2,90%
Ræktarland 3,00%

Almenn hækkun 9,00%
Sorphirðugjald 20,00%

Forsendur fjárhagsáætlunar 2023

Fasteignaskattur árið 2023:

Lóðaleiga árið 2023:

Hækkun gjaldskráa 2023:



Í upphaflegri áætlun fyrir þetta ár voru laun og launatengd gjöld áætluð 57,6% af rekstartekjum 

samstæðunnar. Í útgönguspá eftir þriðja viðauka þá er hlutfallið komið í 58,8%. 

Á áætlun ársins 2023 er hlutfall launa og launatengdra gjalda áætluð 55% af rekstrartekjum 

samstæðunnar. Það er hækkun í rekstrartekjum sem skýrir þessa lækkun á hlutfallinu á milli áranna 

2022-2023.  

 

 

Mynd 1: Laun og launatengd gjöld sem hlutfall af rekstrartekjum samstæðunnar 

Lykiltölur  
Gert er ráð fyrir að aðalsjóður verði rekinn með afgangi á árinu 2023 sem nemur tæpum 8 milljónum. 

Það ber að reka sveitarfélagið þannig að aðalsjóður skili afgangi, svo það má ljóst vera að halda þarf 

vel á spilunum á árinu 2023 svo það megi vera.  

Ekki er gert ráð fyrir stórum sveiflum í rekstri málaflokka en, eins og sjá má eru fræðslumálin 

fyrirferðarmikill málaflokkur sem tekur til sín stærsta hluta skatttekna eða 46.6%.  Þó ber að nefna að 

gert er ráð fyrir að spíta vel í lófana hvað varðar skipulagsmálin og á áætlunartímabilinu verður hafin 

vinna að nýju aðalskipulagi og sem og nokkur ný deiliskipulög. 



 

 

 
Mynd 2: Málaflokkar sem hlutfall af skatttekjum 

 

Á mynd 3  er yfirlit yfir rekstur samstæðu Dalvíkurbyggðar samkvæmt ársreikningi árið 2021, 

útkomuspá fyrir árið 2022, fjárhagsáætlun 2023 – 2026. Þar sést að áætlað er að skila afgangi af 

rekstri út áætlunartímabilið. 

Áætlaðar heildartekjur samstæðunnar (A- og B- hluta) á árinu 2023 eru 3.105 miljónir króna fyrir árið 

2023. Þær skiptast þannig að:  

 Skatttekjur að teknu tilliti til millifærsla eru 1.507 milljónir kr. 

 Jöfnunarsjóður 792 milljónir kr. 

 Aðrar tekjur 805 milljónir kr. 

Rekstrargjöld plús reiknaðar afskriftir 2.893 miljónir króna. Niðurstaða samstæðunnar án 

fjármagnsliða er því áætluð jákvæð um 212 milljónir króna  að teknu tilliti til fjármagnsliða er áætluð 

niðurstaða jákvæð um 138,5 milljónir króna.  

Gert er ráð fyrir auknum tekjum, í útsvari, sem helst í hendur við fjölgun íbúa sem eru stóru fréttirnar 

á árinu. Þá er aukning í framlögum Jöfnunarsjóð sem og öðrum tekjum. Með áætlaðri aukningu í 

tekjum er gert ráð fyrir jákvæðri afkomu út áætlunartímabilið.  

 



 

Mynd 3: Rekstur samstæðu Dalvíkurbyggðar 2021-2026 

B-hluta fyrirtæki 
Af B-hluta fyrirtækjum er rekstur hafnasjóðs áhyggjuefni og er áætlað tap á rekstri hans rúmar 33 

miljónir króna á árinu 2023.  

Tafla 2: B-hluta fyrirtæki áætluð niðurstaða 

 

Á næstu myndum má sjá hvernig rekstrarniðurstaða og veltufjárhlutfall hefur þróast og í hvað stefnir 

nú í árslok. Eins og ég sagði hér í upphafi þá eiga B-hluta fyrirtæki að vera fjárhagslega sjálfstæðar 

einingar en það hefur ekki verið raunin með hafnasjóð síðan árið 2019.  



 

 

Mynd 4: Rekstrarniðurstaða Hafnasjóðs 

 

 

Mynd 5: Hafnasjóður þróun veltufjárhlutfalls 

Framkvæmdir og viðhald 
Jákvæð niðurstaða á rekstri samstæðunnar gerir það að verkum að handbært fé frá rekstri er jákvætt 

sem nemur  404,5 milljónum króna á árinu 2023, 411 milljónum árið 2024 og 2025 og árið 2026 416 

milljónum.  

Þetta sveitarfélaginu kleift að ráðast í umtalsverðar fjárfestingar og framkvæmdir á 

áætlunartímabilinu sem og viðhald í eignasjóð og búnaðarkaup hjá stofnunum sveitarfélagsins.  

Þrátt fyrir að handbært fé frá rekstri er jákvætt á áætlunartímabilinu,  þá myndast lánsþörf fyrir 

áætluðum framkvæmdum,  sem nemur 40 milljónum á næsta ári, 110 milljónum á árinu 2024 og 65 

milljónum á árinu 2026.  

 

 
Áhrif gjaldskrárhækkana - dæmi 
Í töflu 1 hér að ofan eru settar fram forsendur að baki rekstrartekjum sveitarfélagsins. Til þess að geta 
áttað okkur á hvaða áhrif þetta hefur á íbúa Dalvíkurbyggðar þá voru sett saman fjögur dæmi sem má 
sjá hér.  



 

 

 

 

 

 



 


